
МАЪЛУМОТИ 

мухтасар оид ба фаъолияти Агентии хоҷагии ҷангали 

 назди Ҳукумати Ҷумҳурии Тоҷикистон дар соли 2025 

 

Агентии хоҷагии ҷангали назди Ҳукумати Ҷумҳурии 

Тоҷикистон фаъолияти худро дар давоми соли 2025 дар асоси 

дастуру супоришҳои Асосгузори  сулҳу ваҳдати миллӣ - 

Пешвои миллат, Президенти Ҷумҳурии Тоҷикистон муҳтарам 

Эмомалӣ Раҳмон, Ҳукумати Ҷумҳурии Тоҷикистон ва нақшаи 

кории Агентӣ барои соли 2025 ба роҳ монда, баҳри 

таъмини  рушди устувори соҳаи хоҷагии ҷангал ва шикор 

корҳои муайянеро ба анҷом расонидааст. 

Бо мақсади иҷрои амри Президенти Ҷумҳурии Тоҷикистон 

аз 18 январи соли 2025, № АП - 722 ҷиҳати амалисозии 

“Нақшаи чорабиниҳо оид ба иҷрои вазифаҳое, ки дар паёми 

Президенти Ҷумҳурии Тоҷикистон ба Маҷлиси Олии 

Ҷумҳурии Тоҷикистон аз 28 декабри соли 2024  “Дар бораи 

самтҳои асосии сиёсати дохилию хориҷии Ҷумҳурии 

Тоҷикистон” зикр гардидаанд, Нақшаи чорабиниҳо доир ба 

татбиқи ҳадафҳои болозикр таҳия ва тасдиқ намуда, мавриди 

амал қарор дода шуданд. 

Аз ҷониби Агентӣ ҷиҳати иҷрои амри Перзиденти 

Ҷумҳурии Тоҷикистон аз 2 январи соли 2025, № АП-713 оид 

ба ҷадвали баргузории  ҷашну солгард, фестивалу намоиш, 

иду озмунҳои фарҳангию маърифатӣ ва анъанаю ҳунарҳои 

мардумӣ дар Ҷумҳурии Тоҷикистон барои соли 2025 корбарӣ 

ба роҳ монда шуда, ташкилоту муассисаҳои соҳаи хоҷагии 

ҷангал дар чорабиниҳои ҳаракати умумиҷумҳуриявии 

ниҳолшинонӣ, Ҷашни Сада ва намоиши тухмии зироатҳои 

кишоварзӣ, Ҷашни “Тиргон” ва зардолу, намоиши хушк-

меваҳои Тоҷикистон, ки дар пойтахти кишвар ва  маркази 

шаҳру ноҳияҳо баргузор гардиданд, фаъолона иштирок 

намуда, бо ифтихорномаҳо сарфароз гардонида шуданд. 

Агентӣ ҷиҳати иҷрои қарори Ҳукумати Ҷумҳурии 

Тоҷикистон аз 1 июли соли 2022, №305 “Дар бораи ҷашн 

гирифтани 35-солагии Истиқлоли давлатии Ҷумҳурии 

Тоҷикистон”  корҳои муайянеро ба анҷом расонида истодааст. 

Вобаста ба иҷрои бандҳои 205 ва 331 Нақшаи чорабиниҳои 

мазкур оид ба сохтмони биноҳои маъмурии Муассисаҳои 

давлатии хоҷагиҳои ҷангали ноҳияи Шаҳристон  ва ноҳияи 

Муъминобод корбарӣ карда шуда, иншоотҳои мазкур дар 

муҳлати муқрраргардида сохта  мавриди истифода қарор дода 

шуданд.  

    
 

Ҳамзамон, ҷиҳати иҷрои дастуру супоришҳои Ҳукумати 

Ҷумҳурии Тоҷикистон дар доираи Нақшаи чорабиниҳои 

соҳавӣ оид ба ҷашн гирифтани 35-солагии Истиқлоли 

давлатии Ҷумҳурии Тоҷикистон як қатор  корҳои ободонию 

созандагӣ ба анҷом расонида шудаанд. Бо дастгирии 

шарикони рушд биноҳои маъмурии муассисаҳои давлатии 

хоҷагиҳои ҷангали ноҳияҳои Шаҳритус, Қубодиён, Носири 

Хусрав ва Корхонаи воҳиди давлатии хоҷагии ниҳолпарварии 

ноҳияи Қубодиён аз таъмири капиталӣ бароварда шудаанд.  

Инчунин бо дастгирии истиқоматкунандагон ва соҳиб-

корони маҳаллӣ масофаи зиёда аз 1,2 километр роҳи маҳҳалӣ 

дар деҳаи Навниҳол, ки дар тавозуни Корхонаи воҳиди 

давлатии хоҷагии ниҳолпарварии шаҳри Ваҳдат қарор дорад, 

пурра васеъ ва мумфарш карда шуд, ки ин ба рафту омади 

бемамонияти воситаҳои нақлиёт ва одамон дар ҳама фасли 

сол мусоидат менамояд. 

    
Аз ҷониби ташкилоту муассисаҳои системаи Агентӣ 

ҷиҳати иҷрои бандҳои дахлдори Нақшаи амали Барномаи 

давлатии кабудизоркунии Ҷумҳурии Тоҷикистон барои 

давраи то соли 2040 пешбурди корҳои  кабудизоркунии таллу 

теппаҳои гирду атрофи шаҳри Душанбе, таллу теппаҳои 

шоҳроҳҳои Душанбе-Варзоб, Душанбе-Ваҳдат, Душанбе-

Ҳисор, Душанбе-Бохтар ва дигар мавзеъҳои шаҳру ноҳияҳо 

зиёда аз 106408 ҳазор бех ниҳолҳои ҳамешасабзу ороишӣ, 

сояафкану мевадиҳандаи мутобиқи маҳал шинонида шудааст. 

Баҳри таъмин намудани сабзиши ниҳолҳои шинонидашуда 

дар мавзеҳои мазкур мунтазам корҳои нигоҳубини ниҳолҳо аз 

қабили нармкунии бехи ниҳолҳо, мулчиронӣ ва қисман 

обдиҳӣ гузаронида шуд. оооооооооооооооооооооооо 

 

      
 

Бо мақсади иҷрои қарори Ҳукумати Ҷумҳурии Тоҷикистон 

аз 28 марти соли 2025, №218, “Дар бораи сари вақт омода 

намудани соҳаҳои иқтисодиёт ва  иҷтимоиёти ҷумҳурӣ барои 

фаъолияти мунтазам ва самарабахш дар давраи тирамоҳу 

зимистони солҳои 2025-2026” ва бандҳои 1.1 ва  1.2  Нақшаи 

чорабиниҳо оид ба амалисозии он дар Агентӣ Нақшаи 

чорабиниҳо тасдиқ гардида, Ситоди фаврӣ таъсис дода шуда, 

корбарӣ дар сатҳи зарурӣ ба роҳ монда шуда истодааст. Дар 

доираи онҳо оид ба таъмир намудан ва барои давраи зимистон 

омода намудани биноҳои маъмурии дастгоҳи марказии 

Агентӣ ва ташкилоту муассисаҳои он, иншоотҳои дохилии 

хоҷагиҳо, кашару оғилхонаҳо, инчунин  бо захираи зарурии 

ҳезуму ангишт ва асбобу анҷоми гармидиҳии каммасрафи 

замонавӣ таъмин намудани онҳо корбарӣ ба роҳ монда шуда 

истодааст. Ҳамзамон пешбинӣ гардидааст, ки дар  давраи 

тирамоҳу  зимистони  солҳои  2025-2026 аз тарафи ташкилоту 

муассисаҳои системаи Агентӣ  барои қисмҳои ҳарбӣ, 

ташкилоту муассисаҳои соҳаи маориф ва тандурустӣ ба 

миқдори умумии 9,6 ҳазор метри кубӣ ҳезум тайёр ва дастрас 

карда шуд. 

Баҳри иҷрои банди 83 супориши Протоколи маҷлиси 

Ҳукумати Ҷумҳурии Тоҷикистон аз 20 январи соли 2022, №1 

вобаста ба андешидани тадбирҳо оид ба ҳифзи заминҳои 

хоҷагии ҷангал ва ба ҳолати аввала баргардонидани онҳо аз 

ҷониби Агентӣ ҳамкориҳои судманд бо Суди иқтисодӣ, 

мақомоти Прокуратура дар шаҳру ноҳияҳо ба роҳ монда 

шуда, то ин давра майдони зиёда аз  42051,57 гектар заминҳои 

фонди давлатии ҷангал ба тавозуни ташкилоту муассисаҳои 

системаи Агентӣ баргардонида шудааст. Пешбурди корҳо дар 

ин самт минбаъд низ идома дода мешаванд.  

Аз ҷониби Агентӣ ҷиҳати бо шаҳодатномаи ҳуқуқи 

истифодаи замин таъмин намудан ва ташкилоту муассисаҳои 

соҳаи хоҷагии ҷангал корбарӣ карда шуда, то ин давра 35 

ташкилоту муассисаҳои соҳаи хоҷагии ҷангал бо ҳуҷҷати 

тасдиқкунандаи ҳуқуқи истифодаи замин таъмин гардида, 

пешбурди корҳо дар ин самт идома доранд.  

Бояд қайд намуд, бо дастгирии бевоситаи Ҳукумати 

Ҷумҳурии Тоҷикистон қарори Ҳукумати Ҷумҳурии 

Тоҷикистон, №454 аз 27.08.2025 “Дар бораи истифодаи 

чарогоҳҳои мавсимӣ” қабул гардид ва тибқи он майдони зиёда 

аз 257750 га заминҳои фонди давлатии ҷангал, ки солҳои 

дароз дар истифодабарии ташкилоту муассисаҳои соҳаи 

кишоварзӣ қарор доштанд, ба муассисаҳои давлатии 

хоҷагиҳои ҷангал баргардонида шуданд ва ин барои иҷрои 

вазифаҳое, ки дар доираи барномаҳои соҳавӣ дар назди 

мақомоти хоҷагии ҷангал гузошта шудаанд, инчунин ба 

рушди минбаъдаи соҳа мусоидат менамояд. 

Ҳамзамон, ҷиҳати иҷрои дастуру супоришҳои Дастгоҳи 

иҷроияи Президенти Ҷумҳурии Тоҷикистон аз ҷониби 

ташкилоту муассисаҳои системаи Агентӣ дар арафаи Иди 

саиди фитр ва Иди саиди Қурбон, Рӯзи Ваҳдати миллӣ, ҷашни 

34 -умин солгарди Истиқлоли давлатӣ, Соли нави мелодӣ  ва 

дигар ҷашну маросимҳо ба қисмҳои низомӣ, қушунҳои 

сарҳадӣ, тарбиятгирандагони мактаб-интернати ноҳияи 

Кӯҳистони Мастчоҳ, шахсони маъюб ва эҳтиёҷманд ҷиҳати 

дастрас намудани маводи ниёзи аввалия корбарӣ карда шуда, 

кумаки яквақтаина ба маблағи умумии зиёда аз 160 ҳазор 

сомонӣ расонида шудааст. 

 

КОРҲОИ БУНЁДУ БАРҚАРОРКУНИИ ҶАНГАЛ ВА 

КАБУДИЗОРКУНӢ 

Яке аз самтҳои асосии фаъолияти Агентӣ ва ташкилоту 

муассисаҳои соҳаи хоҷагии ҷангал ин пешбурди корҳои 

бунёду барқароркунии ҷангалзорҳо мансуб меёбад. Дар 

давоми соли 2025 дар ташкилоту муассисаҳои системаи 

Агентӣ корҳои бунёд ва барқароркунии ҷангалзор ва бунёди 

плантатсияҳо дар майдони умумии 3276,3 гектар иҷро 

гардидааст, ки аз он бунёди ҷангал майдони 1097,4 гектар, 

барқароркунии ҷангал майдони 1862,9 гектар ва бунёди 

плантатсияҳои хуч, писта, чормағз ва дигар намуди дарахтон 

майдони 316 гектарро ташкил медиҳад. Инчунин корҳои 

пурракунии зичии ниҳолҳо дар майдони 1024,5 гектар ва  

нигоҳубини ҷангал дар майдон 13182 гектар гузаронида шуда, 

пешбурди корҳо дар ин самт идома доранд. 

ФАЪОЛИЯТ ДАР САМТИ ТУХМИПАРВАРӢ 

 

Тухмипарварӣ дар ҷангал яке аз соҳаи муҳиме мебошад, 

ки барои пешбурди корҳои ниҳолпарварӣ ва бунёду барқарор-

кунии ҷангал нақши муҳим доранд. Дар ин давра аз тарафи 

муассисаҳои давлатии хоҷагиҳои ҷангал ва корхонаҳои 

воҳиди давлатии хоҷагиҳои ниҳолпарварии системаи Агентӣ 

ба миқдори зиёда аз 43,4 тонна тухмиҳои дарахту буттаҳои 

ҳамешасабз, мевадиҳанда, сояафкану ороишӣ ва ҷангал-

ташкилкунанда ҷамъоварӣ карда шудааст. 

   
 

ФАЪОЛИЯТ ДАР САМТИ НИҲОЛПАРВАРӢ 

Боиси зикр аст, ки дар системаи Агентӣ дар самти ба роҳ 

мондани корҳои ниҳолпарварӣ 5 адад корхонаҳои воҳиди 

давлатии хоҷагиҳои ниҳолпарварӣ, 1 адад Минтақаи таҷри-

бавию истеҳсолӣ ва  42 адад ниҳолхонаҳои хурди назди муас-

сисаҳои давлатии хоҷагиҳои ҷангал фаъолият менамоянд.  

Бо мақсади зиёд намудани  шумораи парвариши ниҳолҳо 

ниҳолхонаҳо дар давраи тирамоҳи соли 2024 ва баҳори соли 

2025 аз ҷониби ташкилоту муассисаҳои системаи Агентӣ дар 

майдони 60 гектар кишти донаку тухмӣ, шинонидани кӯчат, 

қаламча ва наврустаҳо гузаронида шудааст, ки нисбат ба соли 

гузашта  23,7 гектар зиёд мебошад. 

  

  
 

Илова бар ин, дар давраи тирамоҳи соли 2025 дар ниҳол-

хонаҳои ташкилоту муассисаҳои системаи Агентӣ дар май-

дони зиёда аз 27 гектар кишти тухмиҳо гузаронида шуда, 

парвариши зиёда аз 4 млн. 458 ҳазор бех ниҳолҳо ба роҳ 

монда шуда истодааст, ки аз онҳо зиёда аз 1 млн. 417,47 ҳазор 

бех барои фурӯш ва шинонидан тайёр мебошанд. 

 

ФАЪОЛИЯТ ДАР САМТИ ПЕШГИРИИ  

ҲОЛАТИ ҚОНУНВАЙРОНКУНИҲО 

ДАР СОҲАИ ХОҶАГИИ ҶАНГАЛ ВА ШИКОР 

 

Ҳифз ва муҳофизати ҷангал вазифаи муқаддаси корман-

дони соҳаи хоҷагии ҷангал мебошад. Тибқи маълумотҳои 

пешниҳодгардида дар давраи ҳисоботӣ аз тарафи кормандони 

ҳифзи давлатии ҷангал доир ба вайрон кардани талаботи 

қонунгузории соҳаи хоҷагии ҷангал ва шикор нисбати ҳуқуқ-

вайронкунандагон ба миқдори 1567 адад  санад  тартиб дода 

шуда, ба маблағи 1 млн. 408 ҳазору 782 сомонӣ зарар муайян 

карда шудааст, ки аз ин маблағи 870 ҳазор сомонӣ барқарор 

карда шудааст. Аз миқдори умумии қонунвайронкуниҳои 

ошкоргардида 971 адад ба маблағи 630 ҳазор сомонӣ ба бури-



11 

 

ши ғайриқонунӣ, 274 адад ба маблағи 163,9  ҳазор сомонӣ ба 

чорвочаронии худсарона, 131 адад ба маблағи 70,5 ҳазор 

сомонӣ ба ҷамъоварии худсаронаи гиёҳҳои хӯрданибобу 

шифобахш, 85 адад ба маблағи 57,5 ҳазор сомонӣ ба шикори 

беиҷозат, 35 адад ба маблағи 245,9 ҳазор сомонӣ риоя накар-

дани қоидаҳои бехатарӣ аз сӯхтор дар ҷангал ва 71 адад ба 

маблағи 240,9 ҳазор сомонӣ ба дигар намуди қонунвайрон-

куниҳои ҷангал рост меояд. 

Инчунин дар ин давра ба миқдори 1104 адад протоколҳои 

ҳуқуқвайронкунии маъмурӣ ба маблағи 435 ҳазор сомонӣ тар-

тиб дода шуда, аз он маблағи 400  ҳазор сомонӣ ситонида 

шудааст.  

ФАЪОЛИЯТ ДАР САМТИ ШИКОР 

 

Аз ҷониби муассисаҳои давлатии хоҷагии ҷангал ва 

хоҷагиҳои шикории системаи Агентӣ бо мақсади ба низом 

даровардани пешбурди фаъолияти хоҷагиҳои шикорӣ,  ҳифз 

ва зиёд кардани шумораи ҳайвоноти ваҳшӣ ва парандагон, 

ҷиҳати ташкил ва гузаронидани корҳои биотехникӣ пешгирии 

талафёбии ҳайвоноти ваҳшӣ дар давраи сардиҳои зимистон 

зиёда аз 21,3 тонна рези гандум, 8,6 тонна ҷав, 31,1 тонна 

хушкмеваҳои худрӯй, 82,3 тонна  хошок ва дигар хӯрокиҳои 

консентратӣ захира карда шуда, чашмаҳо ва роҳу пайраҳаҳои 

ҳайвонгузар ба тартиб дароварда шудаанд.   

Агентӣ ҳамчун мақоми ваколатдори давлатӣ дар соҳаи 

шикор ва хоҷагии шикор бо мақсади таъмини рушди минбаъ-

даи соҳаи шикор ва танзими он бо назардошти  тавсияи 

Академияи миллии илмҳои Тоҷикистон фармоишҳо аз 27 

январи соли 2025, №12 “Дар бораи кушодани шикори баҳо-

рии парандагон” ва аз 29 августи соли 2025, №60 “Дар бораи 

кушодани мавсими шикори тирамоҳӣ-зимистонии ҳайвоноту 

парандагони ваҳшӣ дар солҳои 2025 – 2026” ба тасвиб расида, 

корбарӣ ба роҳ монда шудааст. 

Дар ин аснод, барои шикори босубот ба шикорчиён тибқи 

тартиби муқаррарнамудаи қонунгузорӣ то ин давра 589 роҳ-

хати шикорӣ ба маблағи умумии 154596  сомонӣ дода шуда-

аст, ки нисбати соли 2024 ба маблағи 20116 сомонӣ зиёд 

мебошад.   

Ҳамзамон, дар ин давра дар ҳамкорӣ бо шабакаҳои теле-

визионӣ ва хоҷагиҳои шикорӣ бо мақсади тарғиби фаъолияти 

шикоргоҳҳо ва ҷалб кардани сайёҳони хориҷию ватанӣ ба 

мавзеъҳои диққатҷалбкунандаи ҷангалзорҳо ва шикоргоҳҳои 

кишвар Нақшаи чорабиниҳо таҳия ва тасдиқ гардида, дар 

доираи онҳо барномаҳои телевизонӣ омода карда шудаанд, ки 

тавассути шабакаҳои телевизионии ҷумҳурӣ мунтазам 

намоиш дода мешаванд.                       ооооооооооооооооооооо 

 

ФАЪОЛИЯТИ ШУЪБАИ РОБИТАҲОИ 

БАЙНАЛМИЛАЛӢ 

Агентӣ бо мақсади таъмини рушди устувори соҳаи хоҷа-

гии ҷангал, ҷалби сармоя ва грантҳо, амалисозии лоиҳаҳо ва 

барномаҳои соҳавӣ, аз ҷумла Барномаи рушди соҳаи ҷан-

гал барои солҳои 2022-2026, Барномаи рушди парвариши пав-

ловния дар Ҷумҳурии Тоҷикистон барои солҳои 2024-2028 ва 

Барномаи давлатии кабудизоркунии Ҷумҳурии Тоҷикистон 

барои давраи то соли 2040 ҳамкориро бо вазорату идораҳои 

дахлдор, шарикони рушд ва ташкилотҳои байналмилалӣ, аз 

ҷумла Барномаи рушди СММ дар Тоҷикистон, Ташкилоти 

озуқворӣ ва кишоварзӣ (ФАО), Ҷамъияти ҳамкориҳои байнал-

милалии Олмон (GIZ), Бонки умумиҷаҳонӣ, Бонки Осиёии 

рушд, Хадамоти ҷангали Ҷумҳурии Корея, Ташкилоти 

Ҷамъиятии Фонди Тоҷикистонии Оғохон ва ғайра ба роҳ 

монда истодааст. 

 

   
 

  
 

Имрузҳо дар ҳамкорӣ бо шарикони рушд лоиҳаҳои  муш-

тарак, аз ҷумла Лоиҳаи “Барқарорсозии устувори ландшафт-

ҳои Тоҷикистон” бо сармоягузории Бонки Умумиҷаҳонӣ, 

Лоиҳаи “Бунёди ҷангал ва агроҷангал барои мубориза бар 

зидди биёбоншавӣ ва афзоиши даромаднокии аҳолӣ” дар як-

ҷоягӣ бо Хадамоти ҷангали Ҷумҳурии Корея, Лоиҳаи “Нигоҳ-

дорӣ ва идоракунии устувори экосистемаҳои арзишноки хушк 

дар ҳавзаи Амударё” дар якҷоягӣ бо Барномаи Рушди Соз-

мони Миллали Муттаҳид ва ғайра амалӣ карда шуда истода-

анд, ки ба рушди соҳаи ҷангал, ташкили ҷойҳои нави корӣ ва 

зиёд намудани даромаднокии аҳолӣ мусоидат менамоянд. 
Аз тарафи ташкилоту муассисаҳои  системаи Агентии хо-

ҷагии ҷангали назди Ҳукумати Ҷумҳурии Тоҷикистон ҷиҳати 

обунашавӣ ба рӯзномаву маҷаллаҳои ҷумҳуриявӣ барои соли 

2026 нақшабандӣ гардида, то ин давра иҷроиши он ба андозаи 

226,4% таъмин гардидааст. 

 

ФАЪОЛИЯТИ ШУЪБАИ КАДРҲО  

ВА ТАЪМИНОТИ ҲУҚУҚӢ 

 

Дар давоми соли ҷорӣ 4 ҷаласаи ҳайати мушовара бо иш-

тироки кормандони дастгоҳи марказии Агентӣ, директорони 

ташкилоту муассисаҳои системаи он гузаронида шуда, қарор-

ҳои дахлдор қабул карда шуданд. Инчунин 54 ҷаласаҳои назо-

ратии назди директори Агентӣ гузаронида шуданд, ки дар 

онҳо рафти иҷрои чорабиниҳои дар нақшаҳои кории пешби-

нишуда ва дигар масъалаҳои ҷорӣ мавриди таҳлил қарор дода 

шуданд. Дар ин давра 1692 адад маводҳо аз ҷумла, ариза, мак-

туб, фармоишу қарорҳо аз ташкилотҳои болоӣ, хоҷагиҳои зер-

тобеъ ва шаҳрвандони алоҳида дохил шуданд, ки ба 1236 

адади онҳо сари вақт ҷавоб гардонида шуда, 456 адади он дар 

ҳолати омӯзиш ва корбарӣ қарор доранд.   

Инчунин 381 адад фармоишҳои роҳбарияти Агентӣ ба 

имзо расида, миқдори маводҳои ирсолшуда 1012 ададро таш-

кил додааст. Аз тарафи директори Агентӣ 105 нафар шаҳр-

вандон қабул гардиданд. 
 

ФАЪОЛИЯТ ДАР САМТИ РИОЯИ ТАЛАБОТИ 

ҚОНУНГУЗОРӢ 

Баҳри иҷрои талаботи қонунҳои Ҷумҳурии Тоҷикистон 

“Дар бораи танзими анъана ва ҷашну маросимҳо дар 

Ҷумҳурии Тоҷикистон”, “Дар бораи масъулияти падару модар 

дар таълиму тарбияи фарзанд” ва Стратегияи муқовимат ба 

коррупсия дар Ҷумҳурии Тоҷикистон комиссияҳои назди- 

идоравӣ дар асоси нақша-чорабиниҳои тасдиқшуда фаъолият 

намуда, дар ташкилоту муассисаҳои системаи Агентӣ корҳои 

муайянеро ба анҷом расонида истодаанд ва пешбурди корҳо 

дар ин самт таҳти назорат қарор доранд. 

Агентии хоҷагии ҷангали назди Ҳукумати Ҷумҳурии 

Тоҷикистон дастуру супоришҳои Пешвои миллат,Президенти 

Ҷумҳурии Тоҷикистон, қарору амрҳои Ҳукумати Ҷумҳурии 

Тоҷикистонро ба асоси фаъолият гирифта, баҳри сазовор 

истиқбол гирифтани ҷашни 35-солагии Истиқлоли  давлатии 

Ҷумҳурии Тоҷикистон ва таъмини иҷрои ҳадафҳои стратегии 

Ҳукумати Ҷумҳурӣ тамоми чораҳои заруриро роҳандозӣ 

менамояд. 

